
Perhubungan awam menjadi asas kepada usaha untuk membina hubungan baik antara 
organisasi dan stakeholders. Ia juga dianggap sebagai tunjang kestabilan sesebuah 
organisasi kerana ia dapat  menyemai rasa hormat dan kesetiaan stakeholders secara 
berterusan kepada organisasi yang seterusnya menjamin organisasi untuk berkembang dan 
mencapai matlamat yang diinginkan. 
Dhir (2007) menjelaskan bahawa orientasi komunikasi korporat adalah tertumpu kepada 
proses komunikasi dalaman, sementara perhubungan awam tertumpu kepada komunikasi 
luaran. Oleh itu bagi melengkapkan proses komunikasi secara berkesan, kedua-dua aktiviti 
komunikasi korporat dan perhubungan awam perlulah diurus dan dilaksanakan. Melalui buku 
ini diharap asas untuk membina rasa hormat dan kesetiaan stakeholders kepada organisasi 
dapat dirangka, dirancang, dan seterusnya dapat direalisasikan oleh pengurus-pengurus 
perhubungan awam bagi kebaikan kedua-dua pihak organisasi dan stakeholders. Adalah 
diharapkan penghasilan buku ini juga dapat mengisi dan melengkapkan kekurangan bahan 
rujukan dan bacaan dalam bidang perhubungan awam dan komunikasi korporat pada 
masa kini. 

